
Часьць III.





I.




О, край родны, край прыгожы,

Мілы кут маіх дзядоў!

Што мілей ёсьць ў сьвеці Божым

Гэтых сьветлых берагоў,

Дзе бруяцца срэбрэм рэчкі,

Дзе лясэ — барэ гудуць,

Дзе медамі пахнуць грэчкі,

Нівы гутаркі вядуць?!

Гэтых гмахаў безгранічных,

Балатоў тваіх, вазёр,

Дзе пад гоман хваль крынічных

Думкі думае прастор;

Дзе у восень плачуць лозы,

Дзе вясной луге цьвітуць,

І шляхом старым бярозы

Адзначаюць гожа пуць?..

Гэй, адвечныя курганы,

